
Свінні кудахтаюць, куры квічаць, аж млосна.
Сабакі мяўкаюць, каты там брэшуць злосна.
На роліках ліс ездзіць, воўк лётае ў паветры.
Замест каб у лясных скрывацца недзе нетрах.
Іграюць галубы на скрыпках, пяюць качкі,
пад музыку танцуюць рачкі-небарачкі.
На спінах лебедзі дзяцей маленькіх возяць,
усюды весела, усюды так прыгожа!

Вядома, хочацца пабыць у гэтым краі
з казачнай назваю: Краіна Баю-Баю.

Дамы там не стаяць, ляжаць ім быццам трэба,
на дахах дзверы ў іх і сходы аж да неба.

Яблык квадратны там, агромністыя грушы, 
з трубой, як у слана, і маюць нават вушы.
Слівы без костачак, і як шары тут вішні,
якімі дзеці лётаюць увішна.
Трускалкі на платах, суніцы на травінах,
да конавак пустых ускакваюць маліны.
Калі ўсе дзеці спяць, тады малыя гномы
лясныя ягады прыносяць ім дадому.
Ніхто не ловіць рыбы, грыбы пад руку ходзяць,
камарыкі ў футбол іграюць амаль штодзень.
Кветкі прыгожыя разносяць паху многа,
і лётае матыль без крыльцаў дапамогі.
А збожжа там расце і зёрны меле,
і хлеб пячэцца сам ды булкі на нядзелю.
Тут ім расце шпінат, тут малако без плеўкі,
не трэба зубы мыць, няма тут неспадзеўкі –
каб рана хтось будзіў, спі ўдосталь – калі ласка,
прачнуўся – радыё табе раскажа казку.
Ядзяць там толькі носам, вусны ў іх – каб нюхаць.
вушамі там глядзяць, а вочы маюць слухаць.
Спіною ўперад там ідуць усе чагосці
і кажуць ,,дзякую”, калі даюць нам штосьці.
У магазіны штодзень бегаюць паяцы,
лялькі выконваюць дамашнія ўсе працы.
Мядзведзі з малпамі ды іншымі звярамі
там світары выконваюць пруткамі.
Прыносяць пісьманосцы замест лістоў цукеркі,
марожанае дзецям прыносяць на талерках.
Дзеці не ходзяць там, так як у нас, у школу,
лялькі падаркі дораць, а не святы Мікола.

DANUTA BICZEL

Авечкі і хмаркі
На крутым беразе рэчкі
пасуцца чатыры авечкі,
бачаць хмаркі ў люстэрку рэчкі
і кажуць:
- Плываюць авечкі.

Углядаюцца хмаркі з нябёс –
бачаць авечыя каркі,
вачам не вераць нябось:
- Пасуцца чатыры хмаркі.

Словы
Няма святлейшых слоў –
вясна,
Радзіма,
маці!
Ля сэрца іх трымайце
і паўтарайце зноў...

Няма раднейшых слоў.

Шпак
Апрануў чорны фрак,
завязаў чорны бант,
засвістаў шчыра шпак,
знакаміты музыкант.

На гастролях быў паўднёвых,
шмат умее песень новых
і старых,
што не старэюць,
што людскія сэацы грэюць.

Сон
Спаць хацеў маленькі сон,
ледзь ступаў, хістаўся ён.
Ані зыку не чуваць:
Дзе ж я буду
начасаць?

Прыскакаў кавалёк –
ён каваў непадалёк, -
падхапіў пад пашкі,
кажа:
-Ты не цяжкі,
падсаджу цябе пад плечы
да малойчыка-малечы.
У пакоі цішыня,
спіце разам аж да дня.

SIARHIEJ CZYHRYN

Жабкі і тапкі
Пакуплялі сабе тапкі
На старым балоце жабкі,
А пасля на свае лапкі

Што гэта мара?

Думаў, што мара мае крылы і лётае. Крыху яна як
чайка, а можа як мыльная бурбалка. Хацеў яе злавіць або
прынамсі да яе дакрануцца. Прыўзняўся на пальцы, 
выцягнуў руку высока, штораз вышэй...
- Маю! – крыкнуў з усяе сілы . У руцэ сціскаў хвост.
І прытым зусім не цэлы. Усяго толькі кончык., маленькае
пёрка мараў. Трымаў моцна. І пачуў як падымаюся ўверх.

ANDRZEJ WYDMIŃSKI

Баю-Баю
Над ручаём, над лесам, на казачнай планеце,
знаходзіцца той край, што невядомы дзецям.
Зусім там іншы свет ад знойдзенага ў кніжках.
таму ўсё гэтае здзіўляць нас будзе крышку.

Чамусьці сонца там блакітны мае колер,
не свецяць зоры, дожджык не ідзе ніколі.
Вецер не лётае, ён ездзіць на трамваі,
таму і бур няма ў тым незвычайным краі.
Выходзяць з-пад зямлі там дрэвы без карэнняў,
крыніцы бурныя цякуць супраць цячэння,
світанкі спаць кладуцца, будзіцца вечар ранкам,
там ночы смачныя, як торты, абаранкі.
Няма зусім зімы, што так марозіць дзетак,
ды толькі круглы год там лета ўсцяж і лета...

І так замала каб пасаліць суп! Увайшла Іза і зрабіла
дурны выраз твару.

Засмяялася. І цяпер смех плыў мне па шчоках.
Плач і смех. Смех і плач. Гэта відавочна браты.

Што гэта смутак?

- Намалюйма смутак – просіць Кася.
-Добра.
Малюю шэра-бурую хмару на блакітным небе.
Кася выбрала чырвоную і блакітную пастэлі. Кусала ў
засяроджанасці губы. Час ад часу чухала патыліцу.
Гатовае! – паказвае мне свой малюнак. Чырвоная картка ў
блакітныя кропкі. Цэлая эверху ўніз. ад боку да боку.
- Но... ведаеш! – заікаюся ад здзіўлення.
- Мой смутак чырвоны ў блакітныя кропкі - тлумачыць
спакойна Кася. – Такі, як сукенка маёй мамы, калі яна
адводзіла мяне ў бальніцу.

Што гэта злосць?

Злосць быццам балон. Надзімаецца і набракае, 
таўсцее і расце. І ўжо займае цэлы пакой, ад сцен па
столь. Ёсць яна ўсюды – у крыку, у кубку спадаючым на
падлогу, у вачах поўных маланак. Аж жах! Злосць любіць
злавацца. Ахвотна на дробязі. Папсаваўся даўгапіс, 
ключы, якіх не можна знайсці, пляму на блузцы.

Тады чырвоны, тупае, верашчыць. трасецца.  Яшчэ
хвіліна – і лопне з гукам.

Памятай, лепш быць ад яе здалёк. Напрыклад пад
сталом з доўгім абрусам.

Насадзілі лёгка тапкі.
Ды пакуль скакалі жабкі –
Пагублялі дзесьці тапкі.
Аж тры дні рыдалі жабкі.
Хто знайшоў – вярніце тапкі.

Танцы
Сеў на слуп камарык,
Запаліў ліхтарык,
Стала светлай вуліца.
З пеўнем сёння курыца
Танцаваць навучыцца.
Апусцела седала,
А ліся не ведала:
Толькі глянула на дзверы –
Засталася без вячэры.

JÓZEFA DROZDOWSKA

Шпакі дзівакі
Сядзіць на тэлефонным дроце
Шак чамусьці ў адным боце.
А ў агародзе на штыкеце
Сядзіць другі шпак у берэце.
Трэці шпак у хусціне ў кратку
Спалабаў сабе рабатку.
У акулярах шпак чацвёрты
Надзеў заплечнік надта сцёрты.
Пяты – дзівак ужо вылікі –

У галіфэ і ў чаравіках.
А шосты, быццам страх з канопляў,
Ў капялюшы ён і ў пантофлях.
Сёмы – з прычоскаю на вожык,

Восьмы надзеў мундзір прыгожы.
Шпакі дзевяты і дзесяты
Ў плашчах нямодных, цеснаватых.
Толькі шпакоў як вашых пальцаў,
Пералічыць спрабуйце мальцы.

Зіма
- Што з птушкамі, скажыце шчыра,
зімою з маразамі,
якія не ляцяць у вырай
а астаюцца з намі?
Што з амялушкаю, сініцай,
маленькім верабейкам?
Дзе ім зімою прытуліцца
падчас ліхой завейкі?
Яны ж не маюць зімніх ботаў,
ніякае апраткі,
кладовак у зімы сумётах,
ніводнага зярнятка.
А што з пакінутымі ўсюды
сабакамі, катамі?
Ці ж ім зімою бедным, блудным,
трэба калець таксама?

MAŁGORZATA SZYSZKO-KONDEJ

Што гэта туга?

Прыплывае ціхутка. І разліваецца ад чубка валос па
малы палец на назе. Крыху пячэ, крыху цісне ў сярэдзіне. 
Можа гэта здымак дзедкі, які дазваляў плюхацца ў лужы? 
Ракавінкай з-над мора, знойдзенай пасля вялікага дажджу
каля гранітнай скалы?

А можа туга за вясёлкай? Захапляе праз хвіліну.
Пазней лагодна знікае, пакідаючы па сабе жаль і ўспамін?

Што гэта шчасце?
- Шукаць шчасця, адказаў. І пайшоў.  У лес, бо можа
шчасце расце як грыбы пасля дажджу. У магазін, бо можа
ляжыць на паліцы з балёнікамі. На аўтастраду, бо можа
шчасце імчыць машынай у напрамку сонца.
А шчасце зусім не хавалася. Пахнула памідоравым
супам. Віляла хвастом. . І кідала позірк тым, якія яго не
шукаюць.

Што гэта плач?

Колькі слёз трэба на плач? Адна – гэта замала, а
сем?

Лічыла на кнопках. І ўкалолася ў палец. Тады
сапраўды расплакалася. 

Восем, дзевяць, трынаццаць, пятнаццаць...-
слёзы цяклі па маіх шчоках.

На панадворку
На панадворку пайшла чутка: 
Сабака выглядае з будкі. 
Курку ўжо ўзяў вялікі страх. 
Яна азвалася: —Кудах! 
А быццам бы адважны кот
Скочыў уміг на стары плот, 
Адкуль упэўнена сказаў: 
Ане баюся я, мяў, мяў! 
Певень узяўся тут аднекуль, 
Адважна крыкнуў:—Кукарэку! 
Адкрыў сабака толькі зяпу, 
3 будкі сваей прасунуў лапу, 
Певень дык узляцеў на плот, 
Дзе ўжо сядзеў адважны кот. 
Сабака не выходзіць з будкі, 
Ён дрэмле там ужо ціхугка.

Каза i лаза
Што ты малюеш?
Казу і лазу.
А дзе ж тая лаза?
З'ела каза.
Няма ж і казы?
—Як ёй жыць без лазы?

Дайма мы птушкам крышку зёрнаў,
так вельмі есці хочуць.
Сабакам і катам надворным
цёплы з ядой куточак.

Калыханка
За шыбай месячыка рог,
у хмарах кот танцуе.
Калі ты спаць не будзеш мог
я сон табе дарую.

Ад месяца вазьму я ніць,
ад зорачак іголку
і плашч табе магу пашыць
прыгожы як вясёлка.
Жадаю многа сонных мар,
заснуць спакойна трэба.
Табе злаўлю ката я з хмар
і зорку здыму з неба.

Як шчотка наракала
Замятала шчотка падлогу.
Наракала горка ад рання:
Усе смецяць тут вельмі многа,
Я адна толькі да прыбірання.
Наракала шчотка на працу:
Шуру-буру, я ўжо не магу.
Нехта бачу стаў насміхацца,
Растаптаў шмат на злосць тварагу.

Неўзабаве крыкну я з гора,
З перапуду адсюль уцякуць.
Праз акно выйду я на падворак,
Без мяне хай цяпер тут жывуць.

UŁADZIMIR FILIPOWICZ

ЛЁН
За нашым горадам
Лён расце, 
Небам цвіце. 
Я на яго паглядаю —
Хмарак не заўважаю. 
Лён цвіце блакітам
3 небам злітым.

ГАРБУЗ
Гара, дый годзе, —
Гарбуз вырас у агародзе. 
Хоць мне пяць —
Не магу яго падняць. 
Спрабаваў каціць —
А ён усё ляжыць. 
Раскалоў на месцы —
Буду семкі есці.

Калі раніцою
Прачнецца дачуся, 
Казкі ўсе чаргою
раскажа мамусі.

Смех умех
Праз пупшсты снег
Чорт рагаты бег.
I сустрэў ён на дарозе
Мех вялізнынамарозе.
Паклікаў калег,
Развязалі мех.
I былаж тады уцеха,
3 гэтымпоўнымсмехумехам,
Былошюства ўцех,
Рагатаў там смех.
Уцякалі хутка чэрці,
А за імі ўслед, паверце,
Таксама пабег
Іранічнысмех.
I адгэтуль у балоце
Чэрці голасна рагочуць.
Там, дзе іх начлег,
3 імі разам смех.
I баяцца сталі чэрці
Што ад смехуможна ўмерці...
Цяжка зноўкусмех
Завязаць умех.

Ягад паміж
лісточкамі.
—Вось ягада
адборная.
—Яна якая?
Чорная.
Тады чамуж
чырвоная?
Янаж яшчэ
зялёная.

Варыць бульбу бабулька
Варыць бульбу бабулька, 
Бульба ў саганчыку булькае, 
Бульба такая духмяная, 
Бабулька ад паху аж п'яная. 
Бульба нарэшце зварылася, 
Бабулька страшэнна змарылася, 
У ложак ёй коцяцца вочы, 
Бабулька вячэраць не хоча.

Ружовысон
Сон ружовы ў хаце
Сеў на край падушкі, 
Шэпча ён дзіцяці
Казачкі на вушка.
Казачкі Тамары
Баіць сон без спешкі
I дзіцячы тварык
Поўніцца усмешкай.

ŁARYSA HENIUSZ

Лес
Не было жуpботна ў лесе,
Кожны жыў там, як хацеў,
Ад птушыных , весніх песень
Лес на ўсе лады звінеў.
Пахаджалі там лісічкі,
Бегаў зайчык невялічкі,
Пралятаді там арлы
Ды праходзілі зубры.
Хораша было усім –
І дарослым і малым.
Раптам з поўначы, здалёк,
Там з’явіўся страшны воўк
І сказаў:
- Цяпер, звяры,
Я начальнік у бары.
Будзь тут кожны паслухмяны!
Каб не беглі на паляны
Быстраногія казулі!
Каб мядзьведзі карак гнулі!
Каб не швэндаліся зайцы –
Галадранцы, пабягайцы!
Зубр жа хоча ці не хоча,
Хай, як я, раве па-воўчы!

Не жывуць звяры – бядуюць,
Свайго голасу не чуюць.
Пушча днём раве і ўночы
Адной нотаю – па-воўчы.
Хто ж уздумае іначай –

Болей сонца не пабачыць.
Бег па сцежачцы Алесік...
Не чуваць птушыных песень.
Сціхлі дрэвы і кусты.
Лес без птушак, лес пусты.
Лес стары зусім замоўк,
Толькі ходзіць шэры воўк.
Злосна ляскае зубамі
Ды ўсё сварыцца з зубрамі.
- Што за нораў недарэчны –
Не грызуць слабых авечак.
Толькі лісцейка скубуць,
Па-зубрынаму равуць.

Воўк завыў на цэлы лес:
- Бачыце, ідзе Алесь!
І ён будзе мне служыць!
Так, як я, па-воўчы выць

Тут Алесь схапіў дубіну,
У ваўка з размаху кінуў,
Закрычаў:
- Зубры-сябры!
Ўсіх склікайце, хто ў бары!
Зубы вострыя і рогі –
На ваўка! –
Воўк – у ногі.
Ды зубры яго схапілі
І на рогі падчапілі.

Зноў спакой настаў у лесе.
Салаўі пяюць Алесю.
Скачуць весела вавёркі.

У хатах жанчыны-даяркі
Надой ужо цэдзяць багаты. 
Дымяць каміны, як цыгаркі, 
Што кураць вясковыя хаты.

Вецерлетаепа свеце
Неспакойны вецер
Лётае па свеце, 
Гоніць, гоніць хмары
Па неба абшарах. 
Калі злосны шкоды
Шмат робіць заўсёды. 
Ён магутнай жменяй
Дрэвы рве з карэннем. 
Часам праз хвілінку
Дах сарве з будынку. 
Дражніцца з ахвотай
Са старэнькім плотам, 
Ды ў канцы ад стомы
Рыне ў комін дома. 
Прыносіў калісьці
Ён многа карысці, 
Дзьмухаў з цэлай сілы
Ветракам укрылы
I малоў ён зёрны
На смачны хлеб чорны.

Ягады
Шукаюць дзеці
вочкамі

Перавязала хмару стужкай, 
Значыць, больш дожджыку не трэба, 
Яго ўжо мае досыць глеба. 
Завуць вясёлкай стужку гэту, 
Нас весяліць — яе прыкмета. 
На двор Міколка выбег з хаты, 
Угледзеў колераў багата. 
І раптам захацеў Міколка
Намаляваць сваю вясёлку. 
Пакуль у хаце ўсё праверыў, 
Знайшоў і фарбы, і паперу, 
Вясёлка слаўная ў міжчасе
Супольна з хмарай расплылася. 
Ды хто падскажа Колю толкам, 
Якія колеры вясёлкі?

Летнi ранак
Скінуўшы пакрыва ночы
Вёска сустрэла світанне. 
Прамыўшы расой свае вочы
На сонейку грэецца раннім.

Бяроза расчэсвае косы
Грабеньчыкам хісткага плоту. 
Стары журавель з доўгім носам
Стаіць і чакае спякоту.
Над хатай, раскінуўшы рукі, 
Спакойна стаіць вяз-старэча. 
Плыве па вясковым бруку
Мора кароў і авечак.

Пакаціўся вожык з горкі.
На паляне песні, гулі.
Скачуць спрытныя казулі.
Прыляцелі жураўлі.
Птушкі селяцца ў галлі.
Весялей плыве рака,
Як даў воўча драпака.
Зноў пяе вясёла лес.
Не нацешыцца Алесь.

JAN LEOŃCZUK
JAN ANDRZEJ LEOŃCZUK

ANTONI ŁUKASZ LEOŃCZUK

***
Хацеў бы быць магутным дубам,
аб тым заўсёды мару,
і прагнаў бы я ад дому
вялікую чорную хмару.

І калі б выглянуў пярун
з-за хмары часамі,
страляў бы я з рагаткі
ў яго жалудамі.

Дубам я хацеў бы быць
з разгалістай кронай,
і спяваў бы, ой спяваў
з птушкамі штодзённа.

***
Засніце лясы, засніце,
супакойце сваё закліканне,
неба прадзіраўленае снамі,
залацістымі зоркамі,
засніце старыя лясы, засніце.

Няхай не енчаць пілы
і няхай страх не лютуе,
калі ляскаюць сякеры,
засніце набалелыя лясы,
засніце.

Спі лес маёй калыханкі,
майго вандравання
з мяккай падушкай імхоў,
верасоў,
памяці
і працягласці.

***
Не будзіце лесу,
не будзіце,
станце на яго мяжы
каб паслухаць казак
у сонных галінах
і ў мармытанні
соннага ручая.

Кажа: - Мама, не магу, 
Нават адсядзеў нагу,
Ягады збірай сама, 
Пад кустом суніц няма?! 
Хлопчык хмурны стаў зусім, 
Не знайшоў суніц Максім. 
А чаму ў сунічным соку
Максіма нос і шчокі?

WIKTOR SZWED

Начны аркестр
У прыпечка шчыліне
Зайграў скрыпач-цвыркун. 
I паплылі ў хаціне
Мелодыі са струн.

На шыбе мух сямейка
Ачнулася з дрымот, 
I ўторыць на жалейках
Рапсодыю журбот.
Акорды моўкнуць, ціша... 
Не спіцца павуку. 
Дзяцей сваіх калыша
У сетцы-гамаку.

Вяселка
Паўнеба праглынула хмара, 
Дождж напаіў зямлі абшары. 
Сонца ўзялося за асушку: 

Цяжка колер успамянуць
Усіх кветак, што цвітуць.
А без кветак я заўжды
Як без сонца, без вады.
Душа з кветкамі жыве
Ў снах маіх і наяве.
Блакіт у жыце васількоў –
Мая сапраўдная любоў.
І ногі хочуць танцаваць
Як кветкі на стале стаяць.
Кветкі з жыцця майго і сноў
Шчасце маё, мая любоў.

TATIANA SUCZKOWA

Дзьмухавец
Прытаіўся пад рабінкай
Дзьмухавец, як аблачынка, 
I навошта сумаваць, 
Стаў ён з ветрыкам гуляць: 
I пушынкі, як сняжынкі, 
Паляцелі над рабінкай.

У лесе
Хлопчык ягады збіраў, 
Маме ён дапамагаў: 
Гэта вам не есці піцу, 
у траве шукаць суніцы.

І пайду тады з вамі,
добрыя эльфы і істоты
каб дакончыць легенды
і прагнаць пачвары.

І я ля варот лесу стану
з першым букваром.
- Гэта Ясь.
- Гэта Антось. 
- Гэта лес і цішыня.
І я схіляюся над яго ранай.

NASCIA  MISIUKIEWICZ

Павучoк
Павучок, павучок,
Дзе купляў ты чаўначок,
Каб наткаць сабе тканіны,
Што завецца павуцінай?

Не плаціў нікому грошай,
Сам жа майстар я харошы.
На галінках, на суку
Сам праду і сам я тку!

Амялушка
Гэта птушка ў нас зімуе. 
Не шчабеча, не кукуе. 
Любіць ягады з рабіны
I шыпшыны, і крушыны. 

А зімой, у холад злы –
I пупышкі амялы. 
Як завецца гэта птушка?
Падкажу вам: 
Амялушка.

SIARHIEJ NOWIK-PIAJUN

Над калыскай
Запаліла ночка
Зорныя агні.
Спі, мая дачушка,
Любая засні.
Над тваёй калыскай
Буду я пяяць,
Пра ката і мышку
Казачку казаць
Пад акенцам кветачка
Цудная цвіце.
Мая крошка дзетачка
З дня на дзень расце.
Вунь высока зорачка
Золатам блішчыць,
А мая дачушка
Штосьці ўсё не спіць.
З-за хмурынкі месячак
Беленькі ідзе,
За сабою зорачак
Карагод. вядзе.

JADWIGA SOLIŃSKA

На даху
Адаму Стругу

Сонца, ці непагода,
Ці летам, ці зімой,
Ён стаіць заўсёды
На назе адной.
Стаіць, як салдат на варце,
З месяцам за панібрат,
Стаіць трывала, ўпарта,
Зоркі – як сястра, брат.
Хоць чуе гукі аднекуль,
Хоць з даху далека відаць,
Чаму ён свайго кукарэку
Ніколі не хоча пяяць?
Не можа пяяць ён, паверце,
Не мае ён радасных дум,
Бляшанае мае ён сэрца,
Страшэнны гняце яго сум.

Каляровыя сны
Стэфаніі Таполі

Пах дзіванны залатой –
Маладосці след маёй.
А духмяны бэзу пах –
Гасцяваў у маіх снах.

Там успамін пераносяць душы
Кожнай вясною а таксама летам
І пачынаю, як у гадах дзіцячых
Глядзець на свет вачыма гэтых кветак.

Ці гэты луг, пасля гадочкаў многіх,
Зеленню траў, лістоў улетку,
Кагось успомніць, хто птушкам і хмарам
Вершы чытаў, чытаў таксама кветкам.

Баллада аб шчасці
Шчасцейка прапала,
Яна яго шукала.
Шукала адзінока
І блізка і далёка.

Шукала ў весялосці,
Шукала шчасця ў злосці,
Шукала яго ўсюды,
Чакаючы, як цуду.

І думала што людзі
Яго ўжо не здабудуць.
Шчасцейка прад ёю
Прайшло дзесь стараною.

Відаць, яе марока -
Шукала адзінока.
Патраціла ўсе сілы
А шчасця не схапіла.

Веснавы малюнак
Белы бусел плавае над лесам.
Сонца сыпле золата паток.
Звоняць птушак песні-пералівы.
На цымбалах грае ручаёк.

Па мураўцы бегаюць мурашкі.
Поўзаюць зялёныя жучкі.
Вылятаюць дружна з вулляў пчолкі.
У паветры ўюцца матылькі.

ZOFIA OLEK-REDLARSKA

Марыя
Кланяўся авёс ячменю
кланяліся валошкі макам,
а я кланяюся небу і сонцу
і спяваю поўным голасам
ў спякотны дзень.

Аж дрыжыць паветра,
аж смяюцца валошкі,
аж макі губяць пялёсткі
ў спякотны дзень.

І авёс прытуляе валошкі
і сонца ўпадае ў валасы і каласы
і неба цэлае ў песенцы,
і тая дзяўчынка - у блакіце
- ліпенскай сукенцы..

Ясь
Валасы развеяныя
як конская грыва,
серыя вочы
як каштаны ў сонцы.
Гуллівыя вочы смяюцца шчыра,
а вусны салодкія
як па закусцы.

Пускае Ясь судна
на далёкія воды,
з запалкай-мачтай
і ветразем з картак.

Судна схапіў вецер
у краіну лужы –
зухавата судна
знікае
ў пыле мараў
з падарожжа.

ZOFIA POMIAN-PIĘTKA

У шаўца
Прыйшла да шаўца станога:
- Абуць хачу свае ногі.
На заўтра патрэбныя боты.
Шавец запытаўся з журботай:

- А ног у цябе надта многа?..

- Лічы, будзе стук у падлогу.
І ходзіць яна па пакоі.
І лічыць шавец з непакоем,
Так лічыць, лічыць бясконца,
Ды памыляецца ў гонцы.
Знерваваўся страшэнна адразу:
- Не прыму ад цябе я заказу.
Сваіх нават ног не палічыш,
І тэрмін кароткі надзвычай.
Хачу я зрабіць ботаў пару,
І неадкладна – ад зараз.
Абурана надта станога:
- Дык я не хачу ўжо гічога!
Гэта ж папросту дзівота,
Станогу абуць у два боты!
І стукаць зноў будзе станога
Босай пятой у падлогу.
А як жа гэта прыгожа,
Што мае станога сто ножак!

Луг майго дзяцінства
Там дзе цішыня туліцца да чароту
Дзе лётам ластаўкі дождж варожаць
Дзе ландышы дурманяць сваім пахам
Дзе цвыркуны канцэртуюць прыгожа.

Дзе людзі з бэзам думаюць лілова
Але блакітна з прыгожай валожкай
Дзе лотаць золатам блішчыць на сонцы
А аеры цвітуць стыдліва трошкі.


